
Svarnakarshanabhairava Mantramaya Stotram

ஸ்வர்ணாகர்ஷணபை⁴ரவமந்த்ரமய ஸ்தோத்ரம்

ப்³ரஹ்மா யஸ்ய ரு’ஷி ஸ்வயம் நிக³தி³தஶ்ச²ந்தோ³ மதம் த்ரைஷ்டுப⁴ம்,
ஸ்வர்ணாகர்ஷண-பை⁴ரவோ ஹரிஹரப்³ரஹ்மாத்மகோ தே³வதா ।

ஹ்ரீம் பீ³ஜம் ப்⁴ரு’கு³ஶக்திரித்யபி⁴ஹிதம் தஸ்யைவ ஸூத்ராத்மந:,
ஸ்தோத்ரம் த்⁴யாந புரஸ்ஸரம் மநுமயம் ப்³ரூமோ வயம் ப்ரத்யஹம் ॥ 1॥

மந்தா³ரத்³ருமமூலபூஜிதமஹாமாணிக்ய-ஸிம்ஹாஸநே,ஸம்விஷ்டோ
த³ரபி⁴ந்ந சம்பகருசா தே³வ்யா ஸமாலிங்கி³த: ।

ப⁴க்தேப்⁴யோ வரரத்ந பாத்ர ப⁴ரிதம் ஸ்வர்ணம் த³தா³நோऽநிஶம்,
ஸ்வர்ணாகர்ஷண-பை⁴ரவோ விஜயதே ஸ்வர்கா³பவர்க³ப்ரத:³॥ 2॥

ௐ ஐம் க்லாம் க்லீம் க்லூமிதி வ்யாஹரந் யோ ப⁴க்த:ஸ்வர்ணாகர்ஷணம் ।
காருண்யாப்³தி: ⁴ கல்பமூலாதி⁴வாஸ: ஸ்வர்ணாகர்ஷோ பை⁴ரவோ மேऽஸ்து பூ⁴த்யை
॥ 3॥
ஹ்ராம் ஹ்ரீம் ஹூம் ஸ:ஸந்ததம் ஜாபகாநாம்

வர்ஷந்தம் தம் ஸ்வர்ணவ்ரு’ஷ்டிம் ஸமக்³ராம் ।
அந்த:ஸ்வாந்தம் ஸூர்யகோடிப்ரகாஶம்

ஸ்வர்ணாகர்ஷம் பை⁴ரவம் பா⁴வயாமி ॥ 4॥
மரகதமணிபாத்ரே ஸம்ப்⁴ரு’தம் ஸ்வர்ணபூர்ணம்

க்ரு’பணதரஜநேப்⁴யஸ்தாரத:ஸம்ப்ரதா³து: ।
குரு ஹ்ரு’த³ய ஸபர்யாம் ஸேவமாநாய நித்யம்

ஸுரவரமநுஜேந்த்³ர ஸ்யாபது³த்³தா⁴ரணாய ॥ 5॥
நமோऽஜாமலப³த்³தா⁴ய ப்³ரஹ்மஸூத்ராதி⁴வாஸஸே ।
ஸ்வர்ணாகர்ஷண-ஶீலாய ஸாத⁴காநாம் க்ரு’தாத்மநே ॥ 6॥
லோகேஶ்வராத்³யர்சித-பாது³காய தா³ரித்³ர்யநிர்மூலநகாரணாய ।
ஸ்வர்ணாதி³ தா³நகரணோத்³யத பை⁴ரவாய காருண்யவாராந்நித⁴யே நமஸ்தே ॥ 7॥
தீ³நாநாத² விபந்நரக்ஷணபரை ராஜ்யப்ரதீக்ஷாபரை:

ஸ்வர்ணாகர்ஷணபை⁴ரவமந்த்ரமய ஸ்தோத்ரம்

ஸித்³தை:⁴ ஸாத்⁴யக³ணை:ஸுராஸுரக³ணைர்பு⁴க்திப்ரயுக்தாத்மபி:⁴ ।
மூலே கல்பதரோர்மஹாமணிமயே மார்தண்ட³-தேஜோஜுஷே

ஸ்வர்ணாகர்ஷணபை⁴ரவாய ஸததம் குர்மோ நமஸ்யாம் வயம் ॥ 8॥
ஸ்வர்ணாகர்ஷி-ஸ்வர்ணதே³வ்யாஶ்ரிதாய ஸ்வர்ணாரூடோ⁴தா³ர-ஸிம்ஹாஸநாய ।
குர்மோ நித்யம் ஸ்வர்ணதா³த்ரே நமஸ்யாம் தா³ரித்³ர்யத்³வேஷி ஶ்ரீமதே பை⁴ரவாய ॥
9॥
ஸ்வர்ணப்ரதா³நாத்⁴வர-தீ³க்ஷிதாய ஸ்வதேஜஸாக்ராந்த-ஜக³த்த்ரயாய ।
ஔதா³ர்ய-ஸம்பத்-ஸத³நாய நித்யம், ௐ ஶ்ரீமஹாபை⁴ரவ ! தே நமோऽஸ்து ॥ 10॥
சிந்தாமணிஸ்தி²த-மஹாநிதி⁴-காமதே⁴நு-

மந்தா³ரமூல-மணிமண்ட³ப-மத்⁴யகா³ய ।
ஸ்வர்ண-ப்ரதா³ந-நிரதாய ஸதா³ஸபர்யாம்,
குர்மோ வயம் த்ரிகரணை: பரபை⁴ரவாய ॥ 11॥

மூலே கல்பதரோ: ப்ரபா⁴-பரிமலே ப⁴த்³ராஸநே ஸம்ஸ்தி²தோ,
ஹஸ்தாம்போ⁴ருஹ-ரத்நபாத்ரப⁴ரிதை: கார்தஸ்வரைர்பா⁴ஸ்வரை: ।

நிர்மூலீக்ரு’த-து³ர்க³தோ விரசயந் வித்³யுத்³தி³நேஶத்³யுதி:,
ஸ்வர்ணாகர்ஷண-பை⁴ரவோ ப⁴வது நோ தா³ரித்³ர்ய-வித்³வேஷண:॥ 12॥

து³க்³தா⁴த்³யாராத்⁴ய ஸ்வர்ணாக்ரு’தி கநகமயே த்³வீபவர்யே ஸுதா⁴ப்³தௌ⁴,
காபித்தே² தத்ர ரம்யே மணிமயவிலஸத்³ பி⁴த்தி-பாஶ்சாத்ய பா⁴கே³ ।

யத்³வத்தம் ஸர்வவாஞ்சா²தி⁴கவஸுநிசயம் மந்த்ரிணாம் ஸம்ஸரந்தம்,
த்⁴யாயேச்ச்²ரீபை⁴ரவம் தம் ஸகல-ஸுவஸுத³ம் து:³க²தா³ரித்³ர்ய ஶத்ரும் ॥ 13॥

ஸுவர்ணமண்ட³பே த்⁴யாயேத் ஸுவர்ணருசிபி⁴ர்யுதம் ।
மஹாத்மாநம் ஸுகா²ஸீநம் ப்ரஸந்நவரதா³யகம் ॥ 14॥
ஸர்வரத்ந-விபூ⁴ஷாட்⁴யம் ஸுராஸுர-நமஸ்க்ரு’தம் ।
மணிஹாரக-ஸம்பூர்திம் த³த³தம் ஸ்வகரை:ஸதா³॥ 15॥
ஸுவர்ணவ்ரு’ஷ்டிரூபைஶ்வ த⁴நஸாரைர்நிரந்தரம் ।
தா³ரித்³ர்ய-நாம-ஸம்ஹாரம்-குண்ட³லோல்லாஸ-ஸம்யுதம் ॥ 16॥
ஏவம் த்⁴யாத்வா மஹாத்மாநம் மஹாதா³ரித்³ர்ய-நாஶநம் ।
ஸ்தௌமி மந்தா³ர-மூலஸ்த²ம் ப்³ரஹ்மஸூத்ராதி⁴வாஸநம் ॥ 17॥
ஸ்வர்ணஸித்³தி⁴ம் கரைரேவ த³தா³நம் ஸ்வர்ணபை⁴ரவம் ।

ரு’ணம் ந ஜாயதே தஸ்ய த⁴நம் ஶீக்⁴ரமவாப்நுயாத் ॥ 18॥
ஸ்வர்ணாதி³மத்⁴யமணிமண்ட³ப கல்பவ்ரு’க்ஷே,

பீதாருணாம்பு³ஜநிவிஷ்டஸுவர்ணவர்ணம் ।
மாணிக்யபாத்ரமப⁴யம் த³த⁴தம் ச தோ³ர்ப்⁴யாம்,
ஸ்வர்ணாதி³கர்ஷணவிநோத³நிதி⁴ம் நமாமி ॥ 19॥

ஸுவர்ணகர்ஷகம் நித்யம் ரு’ணஹர்தாரமீஶ்வரம் ।
ப⁴ஜதோ ந ரு’ணம் தஸ்ய த⁴நம் ஶீக்⁴ரம் ப்ரஜாயதே ॥ 20॥
பீதவர்ணம் சதுர்பா³ஹும் த்ரிநேத்ரம் பீதவாஸஸம் ।
அக்ஷத்³வயம் ஸ்வர்ணமயம் தடி³த்பூரித-பாத்ரகம் ॥ 21॥
அதிதீக்ஷ்ண-மஹாஶூலம் தோமரம் சாமரத்³வயம் ।
ஸததம் சிந்தயேத்³ யஸ்து பை⁴ரவம் ஸ்வர்ணஸித்³தி⁴த³ம் ॥ 22॥
ஸ்வர்ணாகர்ஷணபை⁴ரவ-மந்த்ராட்⁴யம் ஸ்தோத்ரமுத்தமம் ।
பட²தாம் நிதி⁴ஸித்³தி⁴ஶ்ச ஸ்வர்ணஸித்³தி⁴ஶ்ச ஜாயதே ॥ 23॥
அநேந ஸ்தவராஜேந நித்யம் ப்³ரஹ்மஹரீஶ்வரா: ।
ஸ்வர்ணாகர்ஷணநாமாநி ஸ்துவந்தி ஜக³தீ³ஶ்வரா:॥ 24॥
இஸகே பஶ்சாத் ஔர பீ⁴ விஸ்தார ஸே இஸ ஸ்தோத்ர கே பாட² கா ப²ல- வர்ணந
கரதே ஹுஏ கஹா க³யா ஹை கி ஜோ மநுஷ்ய இஸ ஸ்தோத்ர கா பாட² கரதா ஹை,

வஹ மந்த³பா⁴க்³ய ஹோநே பர பீ⁴ பை⁴ரவ கே ப்ரஸாத³ ஸே இச்சா² ஸே பீ⁴
அதி⁴க லக்ஷ்மீ ப்ராப்த கரதா ஹை,இஸமேம் ஸம்ஶய நஹீம் ஹை । ரஸஸித்³தி⁴,
காமநாபூர்தி,ஸ்தி²ரலக்ஷ்மீ, ரத்ந,அஶ்வ, க³ஜ,ஸ்வர்ணராஶி, தே⁴நு,

சிந்தாமணி ஆதி³ கோ ப்ராப்த கரதா ஹை ।
இஸ ஸ்தோத்ர கே ப்ரதிதி³ந 108 பாட² கரநே சாஹிஏம் । 41 தி³நோம் கா மண்ட³ல
பூர்ண கரநே ஸேஅத²வா 25தி³ந ஸே பூர்வஹீஸ்வர்ணாதி³ ப்ராப்த ஹோ ஜாதே ஹைம்
।
ப⁴க³வதீ த்ரிபுரா கீ உபாஸநா ஸே யஹ ஸர்வகாமநா பூர்ண கரதா ஹை । இஸ
“ப²லஶ்ருதி” கே பத்³ய இஸ ப்ரகார ஹைம்-

ய: படே²த் பரமம் ஸ்தோத்ரமித³ம் நித்யம் நரோத்தம: ।
ஸ மர்த்யோ மந்த³பா⁴க்³யோऽபி பை⁴ரவஸ்ய ப்ரஸாத³த:॥ 25॥
இச்சா²தோऽப்யதி⁴காம் லக்ஷ்மீம் லப⁴தே நாத்ர ஸம்ஶய: ।

ரஸஸித்³தி⁴ர்ப⁴வேச்சீ²க்⁴ரம் நிதீ⁴நாமதி⁴போ ப⁴வேத் ॥ 26॥
ஸர்வாந் காமாநவாப்நோதி தை³வதைரபி து³ர்லப⁴ம் ।
ஏதஜ்ஜபைர்மஹாலக்ஷ்மீஶ்சஞ்சலாப்யசலா ப⁴வேத் ॥ 27॥
ரத்நாந்யஶ்வாந் க³ஜாந் பூ⁴தீர்லப⁴தே ஶீக்⁴ரமேவ ஹி ।
ஸ்வர்ணராஶிமவாப்நோதி சாக்ஷயாம் நாத்ர ஸம்ஶய:॥ 28॥
தே⁴நும் சிந்தாமணிம் கல்பத்³ருமம் ஶீக்⁴ரமவாப்நுயாத் ।
நித்யமஷ்டோத்தரஶதம் யோ ஜபேத் ஸ்தோத்ரமுத்தமம் ॥ 29॥
மண்ட³லார்தா⁴ச்ச ப்ராகே³வ ஸ்வர்ணராஶிமநுத்தமம் ।
ஸததம் த்⁴யாயதே தஸ்மை த³ர்ஶயத்யேவ ந ஸம்ஶய:॥ 30॥
நித்யம் ச த்ரிபுராப⁴க்தை:ஸ்வர்ணாகர்ஷணபை⁴ரவ: ।
யத்நேந ஸர்வதோ³பாஸ்ய:ஸர்வகாமப்ரதா³யக:॥ 31॥
இதி ஶ்ரீத்ரிபுராஸித்³தா⁴ந்தே த³க்ஷிணாமூர்திப்ரோக்தம்

ஸ்வர்ணாகர்ஷணபை⁴ரவஸ்தோத்ரம் ஸமாப்தம் ।

